
内容概要

　　本书由嵇氏后人历时十余年收集、辨析、解读、整理而成。
将嵇永仁、嵇曾筠、嵇璜嵇氏三代主要人物的著作诗文汇集一处，辅以碑铭传记等资料，全面再现了
无锡嵇氏在政治、文史、水利等方面的突出表现和贡献。

章节摘录

　　京兆杜舍人，才情烂熳，往籍艳称。
然余每览其《罪言》杂着，于兵制藩镇洞悉源委，慨然有经世之志；盖非仅佚宕诗酒，斤斤以文艺表
见者也。
若其感恩知己，梦落扬州，疏放半生，名赢薄幸，或亦有感于世之不竟其用，姑濡迹于此，要不失为
才人本色。
惜千年来无有谱其事者，即有之，不过杂剧短曲已耳。
　　嵇子东田，以绘风绘月之手，含官嚼征，备极经营，淋漓尽致一段风流佳话。
为千古才人树帜，特为樊川况欤，抑亦自况而为它日左券也！
乃若言语之妙，音调之精，则又神明变化于元明诸名人而自成一家，当令古人有不见我之恨矣！
　　（清高阳同学，弟李瑁拜题于梁溪旅次）　　《扬州梦》传奇引　　传奇家凌虚易，摭实难。
世人勉短其易者，不知事幼渺，则语多梦瞀。
石巢数种惟忠孝，环事小实，乃无一语足上人吻，则知此老一生，惟工走幼渺耳。
数十年惟吾门士汉恭王子，想当然一依本事，不复借色世艳，称之实心折，非为蠛蠓名夺也。
　　留山谱樊川事，本前闻而略示裁剪，遂如入山阴道，处处引人胜地。
至其填词，规模元人处，在神采而不在形迹，尤非香令、石渠所能拟议。
香令主于砌丽，而以滞笔运之；石渠主于荡动，而以轻心出之固无当。
至专论务头乐句者，合则合矣，如谚何，今皓首梨园无所事事，聚三数人，不三数日辄成数十折，奏
红氍毹上，宫商合拍无出其右者。
及索其副墨，如鬼匿昼，此所谓“合”者也？
何怪乎玉茗有拗折嗓子之语哉。
留山此剧，丽复不滞、动复不轻，入元室矣，当自必传。
余与留山交二十年，知留山以古今文字驰骋当世，而尤留心经世有用之学，乃郁不得志，至止酒罢剑
，降笔为此等以宣泄其无端之悲夫，孰使留山而为此也？
嗟夫留山，降笔而为此笔与人，咸足悲矣。
　　（康熙十年辛亥阳月至日，云林老农题于湖上就园）　　自　　题　　传称杜牧刚直有奇节，不
为龊龊小谨。
可知躭红昵绿，未必非英雄本色。
牛僧孺相业，史所不满，余独爱其待杜一段。
杜参军淮南时，牛廉知狭邪事情，条满巨簏，于杜入朝畀簏赠之，其成就人如此，杜宁不心感乎！
虞仲翔云：得一人知己，可以无恨。
若牛可谓知杜矣。
紫云一事，狂吟惊座，而后别无后缘；湖州垂环，亦仅见寻春较迟一诗。
今皆阑人闺阁，应无不可。
杜曾谒城南寺长老，长老意中不知有京兆状头，杜亦翻然而悟，底事皆空，则凡有色相便作眷属，正
复平常耳。
吴湖州拟作《扬州梦》，广霞君述余捉管，遂寝阁。
数年来糊口幕府，未曾脱稿。
庚戌残冬，广霞君客余留山堂中，索读此本，因云：“湖州愿见久矣。
”雪花如掌，呵冻口授，命童子写成。
湖州单舸梁溪，见此本叹赏。
　　嗟乎！
嗟乎！
士学为有用，而徒露颖锷于声音之道，亦浅矣夫。
　　（东田抱犊山农偶笔）　　⋯⋯

